
GOUVENE CUOMO ANONSE YON AMANNMAN 30 JOU NAN BIDJE A POU PEMET MONROE
COMMUNITY COLLEGE RELOKALIZE KANPIS ANBA LAVIL LI A

Gouvene Andrew M. Cuomo jodi a te anonse gen yon amannman 30 jou nan bidjé a ki depoze pou
sipote relokalizasyon kanpis anba lavil Monroe Community College la (MCC). Pwojé devlopman $72
milyon an pral deplase Kanpis Damon City MCC a nan yon nouvo lokal ki te pwopriyete Kodak nan State
Street ak Morrie Silver Way nan anba lavil Rochester. Demenajman an pral pemet MCC satisfe bezwen
kantite elév yo kap ogmante pi byen epi kreye yon nouvo sant iben pou rezo kanpis rejyonal li a.

Amannman bidje Gouveneé a otorize MCC depanse kredi ki te afekte anvan sa nan MCC pou devlopman
nan 10t sit potansyel ki pa ka mache sou sit Kodak la.

“Amannman nan bidjé sa pral ede sipote devlopman yon nouvo kanpis anba lavil pou Monroe
Community College,” te deklare Gouvené Cuomo. “MCC anrejistre yon kokenn kwasans nan Kanpis
Damon City li a nan lane ki fenk sot pase yo, epi sip0 sa pral ede koléj la kontinye devlope epi founi plis
resous pou elev ak pwofese li yo.”

Ansanm elév nan Kanpis Damon lan ogmante nan 480% sou 16 lane ki sote pase yo ak enskripsyon kap
ogmante ak apepre 3.000 etidyan. Pou satisfe demann pou nouvo espas, Konsey Direksyon Kolgj la te
dako pou yo chéche yon nouvo espas pou kanpis anba lavil MCC a. Pandan yo tap chéche, yo te jwenn
de sit ki te ka resevwa kanpis anba lavil la epi bourad lajan Eta a te afekte pou sipote devlopman MICC a
nan sit espesyal sa yo.

Men yon analiz annapre te jwenn sit Kodak la te pi bon alafwa pou kapasite li pou loje Kolej la ak pou
depans pou devlope sit la. Antretan MCC achte pwopriyete a epi nan stad konsepsyon nouvo devlopman
an, ki ofri kokenn amelyorasyon nan sévis akademik ak etidyan. Anplis | ap vin pi solid sou plan finans
pase kote yo te jwenn anvan yo, nouvo sit la byen pozisyone pou sipote patenarya sekte prive atrave
kominote lokal yo.

Rekte SUNY an, Nancy L. Zimpher, te di konsa, “Ogmantasyon kapasite nou pou edike pi enpotan pase
anvan nan ekonomi mondyal konpetitif kap devlope a epi relokalizasyon kanpis anba lavil Monroe

Community College la se yon etap nesesé nan pwosesis SUNY a pou ranfose fos travay Konte Monroe a.
M aplodi Gouvéné Cuomo pou sipo li bay SUNY ak etidyan nou yo, ak Prezidan Kress ak Konsey
Direksyon Monroe Community College la pou devouman yo nan misyon nou pou n fome plis Nouyoke,
epi ba yo pi bon fomasyon.”

Prezidan Monroe Community College la, Anne M. Kress, te di konsa, “Nou gen anpil rekonesans pou
Gouvene Cuomo pou sipo li bay vizyon MCC pou yon kanpis anba lavil. Nouvo lokal sa pral pémet nou
prepare etidyan pou metye 21yem syek epi ede ekonomi rejyon nou an devlope ak fos travay byen
kalifye. Nou apresye envestisman Gouvéne a nan etidyan nou yo ak angajman li pou revitalize rejyon no
a. Nouvo kanpis anba lavil MCC a pral reponn ak aspirasyon etidyan nou yo, bezwen kominote nou yo,
epi konstwi yon pi bel fiti pou Rochester.”

Senate Joe Robach te di konsa, “Mwen kontan we MCC pral gen yon bon jan kanpis anba lavil nan espas
Konsey Direksyon MCC a te chwazi, men tou ki te gen apwobasyon etidyan yo. MCC se yon kokenn kolgj
kominoté ak yon repitasyon ekselans nan tout peyi a; mwen seten nouvo kanpis anba lavil sa pral byen
sevi etidyan ak pwofese.”

Chef Egzekitif Konte Monroe a, Maggie Brooks, te di konsa, “Sou non yon kominote rekonesan, mwen
remésye Gouvéne Cuomo pou ed li bay Konte Monroe ak MCC pou leve dénye obstak nan kreye yon
nouvo Kanpis Anba Lavil modéen pou koléj la nan mitan sant vil nou an. Mwen ta renmen remesye tou
Prezidan Kress, Konsey Direksyon MCC a, ansanm etidyan MCC yo, Rekte Simpher nan SUNY ak Lejislati
Konte Monroe a pou angajman yo pou yon Kanpis Anba Lavil ki vreman reponn ak repitasyon mondyal
koléj la. Konte Monroe espere travay nan tét ansanm ak MCC pou fé vizyon pwoje sa vin yon reyalite
nan jou kap vini yo.”

Majistra Rochester a, Lovely Warren, te di konsa, “Mwen kontan we relokalizasyon kanpis anba lavil
Monroe Community College la ap byen mache — ak amannman nan bidjé Gouvéne a, koléj la ka espere
jwenn bourad lajan eta a pandan | ap franchi nouvo etap enpotan sa. MCC anrichi Rochester ak
kominote anviwonan nou yo pandan plizyé lane, epi nou espere genyen yo toujou antanke yon patene
kominoté pou ane kap vini yo.”

